
OՏԱՐԵՐԿՐՅԱ ՊԵՏՈՒԹՅՈՒՆՆԵՐՈՒՄ ԳՈՐԾՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՂ ԴԻՎԱՆԱԳԵՏՆԵՐԻ ՊԱՇՏՈՆԱՅԻՆ ԴՐՈՒՅՔԱՉԱՓԵՐԸ, ԾԱՌԱՅՈՒԹՅԱՆ ՀԵՏ ԿԱՊՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ՉԱՓԸ ՀԱՍՏԱՏԵԼՈՒ ՄԱՍԻՆ 

Ղեկավարվելով «Պետական պաշտոններ զբաղեցնող անձանց վարձատրության մասին» Հայաստանի Հանրապետության օրենքի 17-րդ հոդվածի 1-ին մասով և «Դիվանագիտական ծառայության մասին» Հայաստանի Հանրապետության օրենքի 46-րդ հոդվածի 1-ին և 2-րդ մասերով` Հայաստանի Հանրապետության կառավարությունը որոշում է.

1. Հաստատել`

1) Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը` համաձայն հավելված 1-ի.

2) Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների ծառայության հետ կապված` 2014 թվականի հուլիսի 1-ից մինչև 2015 թվականի հունվարի 1-ը գործող փոխհատուցման չափը` համաձայն հավելված 2-ի.
3) Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների ծառայության հետ կապված` 2015 թվականի հունվարի 1-ից գործող փոխհատուցման չափը` համաձայն հավելված 3-ի:
2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից և տարածվում է 2014 թվականի հուլիսի 1-ից հետո ծագող հարաբերությունների վրա:
ՀԻՄՆԱՎՈՐՈՒՄ
OՏԱՐԵՐԿՐՅԱ ՊԵՏՈՒԹՅՈՒՆՆԵՐՈՒՄ ԳՈՐԾՈՂ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴԻՎԱՆԱԳԻՏԱԿԱՆ ԾԱՌԱՅՈՒԹՅԱՆ ՄԱՐՄԻՆՆԵՐՈՒՄ ԾԱՌԱՅՈՂ ԴԻՎԱՆԱԳԵՏՆԵՐԻ ՊԱՇՏՈՆԱՅԻՆ ԴՐՈՒՅՔԱՉԱՓԵՐԸ, ԾԱՌԱՅՈՒԹՅԱՆ ՀԵՏ ԿԱՊՎԱԾ ԾԱԽՍԵՐԻ ՓՈԽՀԱՏՈՒՑՄԱՆ ՉԱՓԸ ՀԱՍՏԱՏԵԼՈՒ ՄԱՍԻՆ 

ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
Անհրաժեշտությունը
«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման ընդունման անհրաժեշտությունը պայմանավորված է Հայաստանի Հանրապետության վարչապետի 2014 թվականի մարտի 26-ի թիվ 231-Ա որոշման թիվ 5 հավելվածով հաստատված ցանկի 5-րդ կետով: 
Ընթացիկ իրավիճակը և խնդիրները
Օտարերկրյա պետություններում ՀՀ դիվանագիտական ներկայացուցչությունների դիվանագիտական անձնակազմի վարձատրության առկա անհամաչափությունների հետ կապված հարցերը կարգավորելու նպատակով անհրաժեշտություն է առաջացել վերանեյել գործող դրույքաչափերը և ծառայության հետ կապված ծախսերի ամսական փոխհատուցման չափերը: 
Վերոնշյալ հարցը բազմիցս բարձրացվելու արդյունքում ի վերջո 2012 թվականի սեպտեմբերի 15-ին տրվեց ՀՀ Նախագահի համապատասպան ՀՆԱ-6 հանձնարարական: Ի կատարումն այդ հանձնարարականի 13-րդ կետի` արտերկրում ՀՀ դիվանագիտական ներկայացուցչությունների ֆինանսավորման և դիվանագիտական անձնակազմի վարձատրության առկա անհամաչափությունների հետ կապված հարցերը կարգավորելու նպատակով` ՀՀ արտաքին գործերի նախարարության կողմից ձեռք է բերվել Economist Intelligence Unit հետազոտական, վերլուծական կազմակերպության 2012 թվականի ուսումնասիրությունների հաշվետվությունը (Report) 37 քաղաքների համար: Ուսումնասիրության հաշվետվությունների համեմատական գործակիցների հաշվարկները տալիս են այդ քաղաքների վարկանիշային աղյուսակներից և հաշվիչներից օգտվելու հնարավորություն: Համեմատական գործակցի հաշվարկների հիմքում ընկած է քաղաքների նվազագույն սպառողական զամբյուղի վերլուծությունը: Այն ներառում է ապրանքների և ծառայությունների ձեռքբերման  և սպասարկման միջին գները` հաշվարկելով ինչպես սուպերմարկետային կամ ցանցային, այնպես էլ միջին գնային ու բարձրարժեք խանութների գները` երկու կամ երեք աստիճան գնային համեմատականով: Եվրոզոնային երկրների համար հիմք է ընդունվել Փարիզում ՀՀ դեսպանի գործող փոխհատուցման չափը որպես 100 տոկոսանոց վճարում, իսկ ԱՄՆ դոլարով վճարվող մյուս  քաղաքների համար հիմք է ընդունվել Նյու Յորքում ՀՀ մշտական ներկայացուցչի գործող փոխհատուցման չափը որպես 100 տոկոսանոց և համեմատվել ծրագրի առաջարկած գործակիցներով:
Հիմք ընդունելով վերոնշյալ ուսումնասիրությունները` ՀՀ ԱԳՆ կողմից վերանայվել են օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը և ծառայության հետ կապված ծախսերի փոխհատուցման չափը:
Կարգավորման նպատակը և բնույթը 
 Որոշման ընդունումը թույլ կտա, ղեկավարվելով «Պետական պաշտոններ զբաղեցնող անձանց վարձատրության մասին» օրենքի 17 հոդվածի 1-ին մասով, կարգավորել ՀՀ դիվանագիտական ներկայացուցչությունների դիվանագիտական անձնակազմի վարձատրության առկա անհամաչափությունների հետ կապված հարցերը:
Հաշվի առնելով այն հանգամանքը, որ օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետներին վճարվող ծառայության հետ կապված ծախսերի փոխհատուցումը ոչ աշխատավարձ է, ոչ էլ դրան հավասարեցված վճար, իսկ ՀՀ կառավարության 2005 թվականի 
դեկտեմբերի 29-ի N 2335-Ն որոշմամբ նախատեսված է, որ կարճատև գործուղումների համար փոխատուցման վճարումն իրականացվում է ԱՄՆ դոլարով և եվրոյով`  ՀՀ դիվանագիտական ծառայության մարմիններում ծառայող դիվանագետներին վճարվող ծառայության հետ կապված ծախսերի փոխհատուցումը ևս սահմանվել է ՀՀ դրամին համարժեք ԱՄՆ դոլարով և եվրոյով:
Նախագծի մշակման գործընթացում ներգրավված ինստիտուտները և անձինք
Նախագիծը մշակվել է Հայաստանի Հանրապետության արտաքին գործերի նախարարության աշխատակազմի իրավաբանական և ֆինանսական վար​չությունների կողմից:
Ակնկալվող արդյունքը
Որոշման ընդունման արդյունքում կկարգավորվեն ՀՀ դիվանագիտական ներկայացուցչությունների դիվանագիտական անձնակազմի վարձատրության առկա անհամաչափությունների հետ կապված հարցերը: 

ՏԵՂԵԿԱՆՔ

«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտերի ընդունման անհրաժեշտության մասին
«Oտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման ընդունման կապակցությամբ այլ նորմատիվ իրավական ակտեր ընդունել անհրաժեշտ չէ:
ՏԵՂԵԿԱՆՔ

«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման ընդունման դեպքում պետական բյուջեում ծախսերի և եկամուտների ավելացման կամ նվազեցման մասին
«Oտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման ընդունման դեպքում պետական բյուջեում նախատեսվում է ծախսերի ավելացում` տարեկան շուրջ 141 841 000 դրամի չափով:
ԱՄՓՈՓԱԹԵՐԹ
«Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» և «Դիվանագետին օտար լեզվի իմացության համար տրվող հավելավճարի չափը և կարգը  հաստատելու մասին» ՀՀ կառավարության որոշումների նախագծերի վերաբերյալ շահագրգիռ մարմինների ներկայացրած առարկությունների և առաջարկություննների մասին
	№
	Առարկության, առաջարկության հեղինակը¸

Գրության ստացման ամսաթիվը, գրության համարը
	Առարկության, առաջարկության բովանդակությունը
	Եզրակացություն
	Կատարված փոփոխությունը

	1.
	ՀՀ աշխատանքի և սոցիալական հարցերի նախարարություն

10.06.2014թ. № ԱԱ/ԹԱ-2-3/4440-14
	«Oտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման նախագծի վերաբերյալ

1. Նախագծից անհրաժեշտ է հանել 2-րդ կետի դրույթները` հաշվի առնելով, որ ՀՀ վարչապետի 2014թ. մարտի 26-ի 231-Ա որոշման N 5 հավելվածի 8-րդ կետի համաձայն ՀՀ աշխատանքի և սոցիալական հարցերի նախարարությունը նախապատրաստել է «Հայաստանի Հանրապետության կառավարության մի շարք որո​շումներ ուժը կորցրած ճանաչելու մասին» ՀՀ կառավարության որոշման նախագիծը, որում  ներառված  են ՀՀ կառավարության 2002 թվականի փետրվարի 13-ի N 120-Ն և ՀՀ կառավարության 2004 թվականի հունվարի 20-ի N 20-Ն որոշումները:

2. Առաջարկում ենք 2-րդ կետի 2-րդ ենթակետում նշված` օտարերկրյա պետություններում գործող ՀՀ դիվանագիտական մարմիններում ծառայող դիվանագետների ծառայության հետ կապված ծախսերի ամսական փոխհատուցման չափերը Նախագծի հավելվածում նախատեսել երկու սյունակներով` 2014 թվականի 2-րդ կիսամյակի և 2015 թվականի հունվարի 1-ից հետո նախատեսվող չափերի տարանջատմամբ:


	Ընդունվել է:

Ընդունվել է:


	Նախագծից հանվել են 2-րդ կետի համապատասխան դրույթները:

Նախագծից հանվել են 2-րդ կետի դրույթները:

	2.
	ՀՀ ֆինանսների նախարարություն 12.06.2014թ. № 4/4.1-2/8792-14
	«Oտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ծառայության հետ կապված ծախսերի փոխհատուցման չափը հաստատելու մասին» ՀՀ կառավարության որոշման նախագծի վերաբերյալ
- Նախագծի հավելված 1-ով հաստատվող` օտարերկրյա պետություններում գործող ՀՀ դիվանագիտական ծառայության մարմիններում  ծառայող դիվանագետների պաշտոնային դրույքաչափերի  վերաբերյալ առաջարկություններ չունենք,

- Նախագծի հավելված 2-ով հաստատվող` օտարերկրյա պետություններում գործող ՀՀ դիվանագիտական ծառայության մարմիններում  ծառայող դիվանագետների ծառայության հետ կապված փոխհատուցման չափերն ըստ Նախագծին կից ներկայացված տեղեկանք- հիմնավորման մշակվել են համաձայն ՀՀ Նախագահի 2012 թվականի սեպտեմբերի 15-ի ՀՆԱ-6 հանձնարարականի 13-րդ կետի` արտերկրում ՀՀ դիվանագիտական ներկայացուցչությունների ֆինանսավորման և դիվանագիտական անձնակազմի վարձատրության առկա անհամաչափությունների հետ կապված հարցերը կարգավորելու նպատակով, որի համար հիմք է ընդունվել Economist Intelligence Unit հետազոտական, վերլուծական կազմակերպության 2012 թվականի ուսումնասիրությունների հաշվետվությունը (Report) 37 քաղաքների համար, ընդ որում որպես 100 տոկոսանոց վճարում ընդունվել է` եվրոյով վճարման գոտու երկրների համար Փարիզում ՀՀ դեսպանի գործող փոխհատուցման չափը, իսկ ԱՄՆ դոլարով վճարվող երկրների համար` Նյու Յորքում ՀՀ մշտական ներկայացուցչի գործող փոխհատուցման չափը:   

 Նշված փոխհատուցման չափերի ընդունումը կառաջացնի ՀՀ պետական բյուջեից տարեկան շուրջ 142.0 մլն դրամի լրացուցիչ միջոցներ հատկացնելու անհրաժեշտություն, որի համար ինչպես ՀՀ 2014 թվականի պետական բյուջեով, այնպես էլ ՀՀ-ում պետական միջնաժամկետ ծախսային ծրագրերի մշակման մշտապես գործող բարձրագույն խորհրդի 02.04.2014թ. N23.6/191439-14 որոշմամբ հաստատված 2015-2016թթ. ճշգրտված և 2017թ. կողմնորոշիչ չափաքանակներով միջոցներ նախատեսված չեն: 

- Նախագծի 2-րդ կետի 2-րդ ենթակետում և 3-րդ կետում ամրագրված բացառությունները, մասնավորապես ՀՀ կառավարության 2002 թվականի փետրվարի 13-ի N 120 որոշումն մասամբ ուժը կորցրած ճանաչելու և առանձին երկրների համար Նախագիծը տարբեր ժամկետներում ուժի մեջ մտնելու վերաբերյալ, հիմնավորված չեն: Այդ կապակցությամբ առաջարկում ենք Նախագծի 2-րդ կետի 2-րդ ենթակետը և 3-րդ կետը շարադրել հետևյալ խմբագրությամբ`

«2) 2002 թվականի փետրվարի 13-ի «Օտարերկրյա պետություններում գործող Հայաստանի Հանրապետության դիվանագիտական ծառայության մարմիններում ծառայող դիվանագետների պաշտոնային դրույքաչափերը, ինչպես նաև ծառայության հետ կապած ծախսերի ամսական փոխհատուցման առավելագույն չափը հաստատելու մասին» N 120 որոշումը:

3. Սույն որոշումն ուժի մեջ է մտնում 2014 թվականի հուլիսի 1-ից:»:
	Ընդունվել է ի գիտություն:

Չի ընդունվել:

Ընդունվել է մասամբ:


	ի կատարումն ՀՀ վարչապետի 2013 թվականի դեկտեմբերի 27-ի N  1231-Ա որոշմամբ հաստատված ՀՀ 2015 թվականի բյուջետային գործընթացի` ՀՀ ԱԳՆ 2014 թվականի ապրիլի 30-ի թիվ 1114/3655-14 գրությամբ ՀՀ ֆինանսների նախարարություն են ներկայացվել ՀՀ արտաքին գործերի նախարարության 2015-2017 թվականների միջնաժամկետ ծախսերի ծրագրի հայտերը, որոնցում ներառված են նաև ի կատարումն ՀՀ Նախագահի 2012 թվականի սեպտեմբերի 15-ի ՀՆԱ-6 հանձնարարականի 13-րդ կետի` արտերկրում ՀՀ դիվանագիտական ներկայացուցչությունների ֆինանսավորման և դիվանագիտական անձնակազմի վարձատրության առկա անհամաչափությունների հետ կապված հարցերը կարգավորելու նպատակով դիվանագիտական անձնակազմի վարձատրության հետ կապված հաշվարկները :
Նախագծի համապատասխան կետերը վերախմբագրվել են ՀՀ աշխատանքի և սոցիալական հարցերի նախարարության առաջարկի հիման վրա :



	3.
	ՀՀ արդարադատության նախարարություն 

24.06.2014թ.   N02/4365-14
	1. Որոշման նախագիծը /այսուհետ՝ նախագիծ/ համապատասխանում է Հայաստանի Հանրապետության Սահմանադրությանը:
         2. Նախագիծը համապատասխանում է հավասար և ավելի բարձր իրավաբանական ուժ ունեցող իրավական այլ ակտերի դրույթներին:

3. Նախագծում իրավական այլ ակտերի նորմերի անհարկի կրկնություններ առկա չեն: 


4.Նախագծում անհրաժեշտ բոլոր հարցերը կարգավորված են:  

5. Նախագիծն իր մեջ Հայաստանի Հանրապետության կառավարության 2009 թվականի հոկտեմբերի 22-ի «Նորմատիվ իրավական ակտերի նախագծերի հակակոռուպցիոն բնագավառում կարգավորման ազդեցության գնահատման իրականացման կարգը հաստատելու մասին» թիվ 1205-Ն որոշմամբ հաստատված կարգի 9-րդ կետով նախատեսված որևէ կոռուպցիոն գործոն չի պարունակում:


6. Նախագծում առկա են խմբագրման և հստակեցման կարիք ունեցող դրույթներ: Այսպես՝ 

1) նախագծի 1-ին կետի 2-րդ ենթակետի դրույթները և նախագծով հաստատվող հավելված 2-ի վերնագիրը միմյանց չեն համապատասխանում: Այդ առումով նախագիծն անհրաժեշտ է համապատասխանեցնել «Իրավական ակտերի մասին» ՀՀ օրենքի 37-րդ հոդվածի 5-րդ մասի պահանջներին:

Նույն դիտողությունը վերաբերում է նաև նախագծի 1-ին կետի 3-րդ ենթակետին և 3-րդ հավելվածի վերնագրին:

2) Հաշվի առնելով «Իրավական ակտերի մասին» ՀՀ օրենքի 46-րդ հոդվածի պահանջները՝ նախագծի 2-րդ կետն անհրաժեշտ է շարադրել հետևյալ խմբագրությամբ՝

«2. Սույն որոշումն ուժի մեջ է մտնում պաշտոնական հրապարակման օրվան հաջորդող օրվանից և տարածվում է 2014 թվականի հուլիսի 1-ից հետո ծագող հարաբերությունների վրա»: 

3) Նախագծում առկա չէ հավելված 1-ը:

 7. Օրենսդրական տեխնիկայի կանոնները պահպանված են: 

8. Նախագիծն անհրաժեշտ է համապատասխանեցնել սույն եզրակացության 6-րդ կետին: 

	Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է ի գիտություն:

Ընդունվել է :

 Չի ընդունվել :

Ընդունվել է :


	Համապատասխան կետերը խմբագրվել են:

Հավելված 1-ն առկա է:


